
EDITORIAL 
 

 Este curso 2022/23 realizamos os nosos 
proxectos arredor do tema anual “O MEU 
LUGAR NO MUNDO” e fomos quen de 
investigar, experimentar e tomar conciencia de 
realidades como a xeografía e as culturas do 
mundo, o medio ambiente, lugares con 
encanto, o noso planeta Terra … 
 E como bos festeiros non esquecemos as 
celebracións e conmemoracións que xa están a 
ser tradicionais no centro. 
 
 Festexamos o  Samaín, o Día da Muller, o 

Día de Rosalía, o Día da Poesía …  
 Celebramos o magosto no cole xa que a 

climatoloxía impediu a realización do 
evento no Galiñeiro. 

 Desfilamos no Entroido dentro do recinto 
escolar e xa puidemos invitar ás familias. 

 Colaboramos coa Comunidade de Montes 
nas actividades propostas. 

 Festexamos o Día das Letras Galegas no 
salón de actos e coas familias moi 
xuntiñas. Traballamos sobre a vida de 
Francisco Fernández del Riego.  

 Concerto do grupo Rock-Pop Chungo 
Pastel, espectáculo do pallaso Mere Clown, 
Contos pola igualdade e coa linguaxe de 
xestos, visita das xogadoras de baloncesto 
do Celta, entrevistas a Sara Vidal, Rosalía 
Alonso, Belén Riveiro … xogos con poemas 
da man de Anxo Iglesias e moitas cousas 
máis… 

 

 Ao longo desta publicación poderedes 
visualizar parte de todo este traballo . Ademais, 
na páxina web do centro e nos blogues 
atoparedes os vídeos das actuacións,  
fotografías e O Xornaliño en versión dixital. 
 
 E para rematar, queremos agradecer a 
todos e a todas a vosa colaboración e 
desexarvos un bo verán. 
 Unha aperta e ata setembro! 
  

Visita a nosa web e os nosos blogues 

 http://www.edu.xunta.gal/centros/

ceipserravincios 
  
ceip.serra.vincios@edu.xunta.es 

886 12 00 42 

rancisco Jesús Benito Antonio foron os nomes que lle puxeron. 

  
ra de Lourenzá, localidade onde naceu o 7 de xaneiro de 1913. 

  
ealizou os estudos primarios e os primeiros de bacharelato en Lourenzá. 

  
o colexio de A Nosa Señora de Monforte de Lemos, rematou o bacharelato. 

  
os dezasete anos trasladouse a Madrid onde comezou a carreira de Dereito. 

  
a Universidade compostelá é onde remata a carreira. 

  
e Santiago trasládase a Vigo para traballar no bufete de Valentín Paz Andrade. 

  
xerce como mestre nos colexios Labor e Mezquita de Vigo 

  
ol é o nome da Fundación que presidiu. 

  

  
outor Honoris Causa investido pola Universidade de Vigo. 

  
ditorial Galaxia nace da súa man co obxectivo de difundir a cultura galega. 

  
ourenzá é unha das súas obras onde conta vivencias dos días alí decorridos. 

  

  
ecibe a Medalla Castelao polo seu traballo a prol da cultura galega. 

  
nstaura o Día das Letras Galegas xunto a Ferro Couselo e Manuel Gómez Reino. 

  
lixido presidente da Real Academia Galega no ano 1997 

  
rial é o nome da revista que dirixiu. 

  
26 de novembro de 2010 falece aos 97 anos de idade. 

Pen 

Traballo realizado polo alumnado de 6º de E.P. 



 

Ola! Somos os nenos e nenas da aula de 3 anos e ímonos presentar, xa que 

este ano somos os novos do cole. Gustaríanos que nos coñecerades un 

pouquiño máis, así que... Aquí estamos! 

Estas son algunhas das cousas que máis nos gustan facer no cole: 

Se vos apetece saber un 

pouquiño máis sobre nós, 

escaneade o código QR. 

Escondernos detrás do moble e 
gritar “sorpresa” ás profes para 
asustalas. 

Os xogos de mesa. Ir á horta. 

Ir a recantos de xogo. As saídas. Xogar no patio. 

Os  nenos da aula de 4 anos estivemos investigando este curso o medio mariño.  

O planeta Terra coñécese como o planeta azul porque o 70% da súa superficie é 

auga. Océanos, mares, ríos, pantanos, lagos...son 

algunhas das formas nas que atopamos a auga no 

noso planeta e os peques de 4 anos comezamos a 

buscar información para coñecer a Terra un pouco 

máis.  

Os libros, os xornais, os 

traballos realizados polas 

familias… foron algunhas 

das fontes de onde 

recollemos a información  

para comezar a traballar. 

Descubrimos os animais 

que habitan nos océanos e 

nos mares, as súas características, os diferentes 

ecosistemas  acuáticos que atopamos no mundo... 

Traballamos tamén a 

migración dalgunhas 

das espec ies ,  e 

descubrimos a fauna mariña, así como biólogos 

importantes que coa súa investigación aportaron 

luz á sociedade, persoas tan importantes como 

Ángeles Alvariño. 

 E sabedes unha cousiña? Durante todo o  

 ano na nosa aula contamos cun lugar  

 especial, que nos relaxaba e dábanos paz. 

   Queredes saber cal era?  

O noso acuario. 

13 INTRÉPIDOS DECIDIRON INVESTIGAR 
SOBRE AS CURIOSIDADES DO NOSO ESPAZO E 

DESCUBRIRON…. 

 
OS NEN@S DE 5 ANOS EN MISIÓN 

ESPACIAL 

A QUE SABE A LÚA E OS 
FOGUETES ESPACIAIS 

A TEXTURA DA 
LÚA 

AS LETRAS E OS 
SEUS SONS 

OS NÚMEROS E A 
SÚA GRAFÍA 

CONSTRUÍMOS 

AS FORMAS 

AS CORES 
@S ASTRONAUTAS: VALENTINA 

TERESHKOVA 

CREAMOS O 
NOSO 

ESPAZO CON  
IA 



10 

As saídas, as conmemoracións e o patio son algúns dos momentos 
que nos permiten gozar da natureza en compañía dos nosos/as 
compañeiros/as de ciclo. Son momentos únicos para convivir, 

compartir e empatizar. 

EXCURSIÓNS 

VENDIMA 

PATIO 

ENTROIDO 

CICLO DE EDUCACIÓN INFANTIL: 
COMPARTINDO EXPERIENCIAS! 

Os obradoiros, as propostas de aula, os momentos de xogo… 
permítennos aprender dun xeito lúdico e moi atractivo… 

Encántannos facelos xuntos! 

COCIÑA ARTE CON LUZ NEGRA 

INSTALACIÓNS DE XOGO 

POLOS CREATIVOS 

... así que se queriamos agochar 

Pokemons por Vincios, tiñamos 

que ver que sitios coñeciamos. 

Todo comezou cunha carta 

inesperada... 

Con tantas dúbidas, tivemos que comezar consultando coas nosas familias. 

VINCIOS:  

O NOSO LUGAR NO MUNDO 

1º EP 

E nas novas dos xornais, nos mapas do lugar, en documentais e vídeos, 

consultando a persoas expertas e visitando lugares. 

Tomamos moi boa nota 

de toda a información... 

...e experimentamos... 

... escollémolo! 

Para finalmente poder escoller os 

mellores lugares de Vincios nos que 

poder topar algúns destes seres!  

E ti? Xa te atopaches con algún? 

1º EP 

 Este curso, o proxecto vertebrador do centro foi 

“O NOSO LUGAR NO MUNDO”  e en 2º fixemos un 

proxecto  de xeografía para coñecer un pouquiño 

onde vivimos: “Desde Vincios ata o Universo”.  

Paseo polo Río Xamáns. 

En Gondomar vimos onde se xuntan o río Zamáns e 

o Morgadáns, para dar paso ao Río Miñor,... 

e moito máis.  

E fomos 2 veces a Vigo,, a cidade 

que temos máis preto, onde hai 

moitas cousas interesantes para 

ver ou disfrutar.   

Fomos a Baiona, á praia Ladeira, 

onde corremos con todas as 

nosas ganas.  

Subindo á Igrexa de Santa 
Mariña (estilo Románico do 
século XXII, Idade Media). 

O  edificio do concello. 

Na Policía Local 

había un Belén 

espectacular.  

Poboado castrexo 
no monte do 
Castro en Vigo. 

Dinoseto na 
Praza de 

compostela 

Quédannos por ver os 

Petróglifos da Idade dos 

Metais, no Monte 

Galiñeiro. 

E con todo o que aprendemos 

chegou a hora de ensinarllo aos 

nosos compañeiros.  

Así que preparamos un concurso:  

1,2,3, SABER E GAÑAR, especial 

sobre a A INDIA. 

Podedes ver todo isto  

e moito máis no 

blogue da aula no QR.  

En febreiro, Diana viunos visitar porque na 

India fai demasiada calor para nós.  

Así que preparamos unha entrevista para 

facerlle, preguntándolle moitas cousas sobre a 

India que aínda non sabiamos.  

Diana e o seu sobriño Amet, ensináronnos 

mantras, que son frases que usan os indios 

para relaxarse, como a SATANAMA. 

Tamén aprendemos o saúdo hindú ou NAMASTÉ, que é moito máis 

que un saúdo, tamén é un desexo de que todo che vaia ben. 

E vimos o precioso “sari” de Diana. Pero xa investigaramos sobre a 

roupa na India e xa estabamos preparando os nosos saris e kurtas 

para o Entroido.  

Desde o Universo, baixamos ata a India, pois  

Aitana ten unha amiga, chamada Diana,  que 

estaba de cooperante nunha escola de nenas na 

India.  

Así que nos puxemos mans a obra a investigar 

sobre este interesante país tan diferente ao noso.  

Falei con Diana por teléfono e por whatsapp e 

puxémonos de acordo para dar os primeiros pasos 

e ... en Nadal intercambiamos vídeos e postais. 

A MULLER NA INDIA 
 

No día da Muller, o 8 de 

marzo, investigamos sobre a 

situación das mulleres na 

India, e chegamos á 

conclusión de que somos 

moi afortunadas de vivir nun 

país democrático, onde as 

mulleres temos os mesmos 

dereitos que os homes.  

1º CICLO: TROULA EN BOA COMPAÑÍA 

Como ben di parte do refraneiro, as alegrías compartidas sempre son máis alegrías. 
E nós, no primeiro ciclo sabemos moito de troula. E aquí o podedes ver! 

OBRADOIRO DE SAMAÍN 
 

Ata ben entrado o outono 
non nos puidemos xuntar. 
Entre arañas, monstros e festa 
non paramos de berrar. 

OBRADOIRO DE PRIMAVERA 
 

Para dar a benvida á nova estación 
xuntarnos pareceunos boa opción. 
Despois de flores facer, leitugas plantar 
e ata un podcast gravar... 

OBRADOIRO DE VERÁN 
 

E agora que o curso xa está a punto de rematar 
terémonos que xuntar. 
Na cociña, na biblioteca, 
para pintar ou para pegar... 
Está claro!

A AVENTURA DE 
(NON) ABURRIRSE EN VIGO 

 
No mes de novembro e coa escusa do teatro 
visitamos parte de Vigo. 
Dende a Alameda ata o Castro 
sen darnos nin un respiro. 

GONDOMAR EN NADAL 
 

Nun día algo chuvioso 
Gondomar fomos visitar. 
Pero o que non podemos esquecer 
foi a aventura de patinar. 

NATURNOVA E MOITO MÁIS 
 

O sol era o noso obxectivo 
nunha aventura espacial. 
Pero despois do aperitivo 
a Castrelos fomos gozar! 

PARROQUIA DE VINCIOS 
 

Pero, non todo o bo está fóra... 
na nosa parroquia temos moito que ver. 
Dende Guisande ata o Piñeiro, 
non nolo quixemos perder! 



 Versos agarimosos para afillad@s amoros@s! 3º Primaria 

POEMAS 
 

 
André, coa cariña tan riseira 
como moras da silveira. 
 
Claudia, afillada querida 
adicaríache uns momentos da miña vida. 
 
Alex, ese neno tan riquiño 
que lle daría mil biquiños. 
 
Greta, a miña bolboreta 
que comería unha piruleta. 
 
Jairo, ese piratiña 
que lle gusta xogar coa areiña. 
 
Estrela, afillada dos abrazos 
que linda con eses lazos. 
 
Aine, querémoste abrazar 
e ti só pensas en xogar. 

 

 

 

AFILLAD@S 
 

 
 

Lois, neno xoguetón 
darémosche un bombón. 
 
Xoel, rapaciño pequeniño 
lereiche o xornaliño. 
 
Hugo, neniño falador 
que pareces un amor. 
 
Izan, meniño miudiño 
que xoga co padriño. 
 
Nara, afillada fermosa 
que pareces unha rosa. 
 
Nair, cun abrazo amoroso 
fas o día cariñoso. 
 
Julia, traballas moi ben  
e che damos parabéns. 

 
As madriñas e os padriños lectores! 

Festival Letras Galegas: Francisco Fernández del Riego, 3º P 

“Un xeneroso galego” presentado 
pol@s reporteir@s de 3º Primaria. 

Mara e Andrés 

Celia e Ilie Vera e Yoel Paula e Xoel Alicia e Nico 

Noa e Yago Alexia e Alejandro Lidia e Joel Renata e Dani 

PROXECTO: GALEGOS POLO MUNDO, 2º Ciclo 

 Estivemos viaxando por todos os continentes e buscando información sobre algúns dos países 
que tiñamos ganas de visitar e saber cousiñas sobre a súa poboación, historia, monumentos … 

 Despois de moito esforzo e traballo fomos quen de recompilar información e crear uns maletíns 
con todas as curiosidades e os costumes deses lugares. 

 Para rematar e poñer a guinda realizamos un programa informativo desde distintos países do 
mundo. 

Se queredes visualizar o 
informativo visitade o blogue 
do 2º Ciclo ou o blogue de 

Librincios. 
 Devolvemos a conexión! 

VISITA DAS XOGADORAS DE BALONCESTO DO CELTA! 

 O xoves, día 30 de marzo, estiveron no colexio as 
xogadoras de baloncesto do Celta de Vigo. Visitaron o 
noso centro grazas a Sabela que é adestradora e quixo 
invitalas ao Serra-Vincios. 

 Explicáronnos en que consiste a práctica deste deporte, 
o esforzo que supón, realizamos xogos por grupos e 
agasallaron aos alumn@s que foron quen de encestar 
primeiro. 

 O alumnado do Segundo Ciclo xa tiña preparadas 
unhas preguntas para Sara Vidal e ao rematar a 
actividade, que realizaron con todos os grupos, gozamos 
duns momentos de entrevista coa xogadora de Nigrán. 

 O máis bonito foron as apertas e os abrazos que nos 
demos! Grazas a todas e biquiños! 

OBRADOIROS INTERCICLO:  ENTREVISTAS , 2º Ciclo 

 ENTREVISTA A SARA VIDAL, XOGADORA DE BALONCESTO DO CELTA DE 
VIGO! 
  
 Buscamos información sobre a xogadora de Nigrán, preparamos as preguntas para a 
entrevista e finalmente puidemos estar con ela. Coñecemos algunhas cousiñas da súa vida e o 
esforzo que supón adestrar, xogar e estudar. Grazas Sara, eres estupenda!  Moita sorte! 

 ENTREVISTA A ROSALÍA ALONSO, CARTEIRA DENDE NENA E 
FUNCIONARIA DE CORREOS AOS 60 ANOS! 
 Lemos a noticia da Voz de Galicia sobre Rosalía Alonso, buscamos máis información sobre 
o seu traballo de carteira e organizamos unhas preguntas para entrevistala e invitámola a vir ao 
cole. 
 Grazas Rosalía, moitas apertas! 

  ENTREVISTA A BELÉN RIVEIRO, INVESTIGADORA DA UNIVERSIDADE DE 
VIGO!  

 Despois de buscar información en Internet, xornais e na páxina do Cuvi preparamos 
unhas preguntas para  entrevistar a  Belén Riveiro, unha investigadora da Universidade de Vigo. 

 Puidemos coñecer a importancia que ten o seu traballo, a necesidade de investigar para 
solucionar e mellorar moitos dos problemas que temos na actualidade e ás actividades que tivo 
que renunciar para poder dedicarse á investigación. 

Caracol Parsimónico ven ao Cole 
 

No comezo da primavera, viu ao noso cole Anxo Iglesias. Despois dunha 

presentación fixo unha entrada triunfal . Isto xa nos deu moitas pistas do que 

ía acontecer na Biblio. 

Anxo viña contar algunhas cousas sobre o seu libro Unha Nova Dimensión, co 

que gañou o Premio Merlín de Literatura Xuvenil. 

 

 

 

 

 

 

 

 

 

 

 

 

 

 

 

 

 

 

 

 

 

   Nós agasallámolo cun libro 

cheo de poemas que foron xurdindo na aula, 

mentres traballabamos esta actividade e a semana da poesía. 

Fixemos trabalinguas, retos, cancións de corro... Ata unha metamorfose 

bumerang coa palabra gañadora dunha votación entre : amor, risa e ovo! 

Despois de todo isto, este mestre, poeta, amante dos bambáns e os 

amorodos, transformouse en ...Pizarrap! 

Elexiu voluntarios para rapear un dos seus poemas, foi incríble! 

Xa para rematar fixemos un anuncio para vender a risa. Palabra gañadora do 

concurso realizado con anterioridade. 

Pasámolo xenial tod@s deixando un fermoso recordo no cole e no noso 

corazón.  Anxo ... Para cando a seguinte? 

Foi unha fantástica sorpresa, xa que 

nos deixaron poñer os traxes, despois 

de pasar unha serie de probas. 

Explicáronnos porque o seu traxe era 

así.  

Fai moitos anos, no Berbés, en Vigo, os 

mariñeiros tiraban ao mar restos de 

peixe que non se podían comer e había 

xente que os recollía para usalos de 

compost. Os mariñeiros ríanse deles 

con desprezo burlándose. 

O Merdeiro é un personaxe alegre, 

farruco,mareante ... E trata de sacar un 

sorriso ou gargallada de todos nós, 

Moitas grazas dende aquí ao ANPA por 

traer este actividade tan nosa, ao cole. 

Durante o Entroido, e enlazan-

do co fío conductor que esta-

mos a traballar  na aula ( as no-

sas tradicións,) recibimos a vi-

sita dos MERDEIROS 

Visita dos Merdeiros 

ACTUACIÓN  DAS LETRAS GALEGAS 

 

 

O colexio C.E.I.P Serra Vincios celebra as letras Galegas. 

 

O 16 de maio do 2023 no colexio C.E.I.P Serra Vincios, os nenos e nenas 

prepáranse para facer unha actuación. 

En 6º non tiñan nin idea de que facer, entonces fixeron un folio xiratorio e xurdiron 

moitísimas ideas! 

Ao final decidiron realizar: teatro, baile, chistes, canto, imitación, e como o tema 

tiña que ver co noso lugar no mundo, ao final saímos cos nomes e bandeiras do 

país que escollemos. 

EXCURSIÓN A MANZANEDA 

 

A excursión de fin de curso levounos ata Manzaneda, en 

Pobra de Trives e que acada ata 1.778 m de altura. 

 

 

Os nenos e nenas do terceiro ciclo, os días 29, 30 e 31 de maio foron de excursión 

de fin de curso a Estación de Montaña de Manzaneda. Nestes tres días fixéronse 

moitas actividades ao aire libre. 

O día 29 multiaventura e velada nocturna, non se puido facer moito máis porque 

empezou a chover e a tronar.  

O 30 foi día de xogos con outro colexio no pavillón, tiro con arco, clase de nós e ao 

final do día foise á discoteca.  

E por último, o día 31 fíxose bibaks e unha ruta de sendeirismo. 

Foi unha experiencia moi bonita aínda que saímos medio carnívoros porque o menú 

incluiu carne todos os días. 

TONIFICACIÓN E XOGOS ACUÁTICOS NAS 
INSTALACIÓNS DO CUVI 

O mes de abril foi do máis divertido para 6º de primaria xa que acudimos á 
piscina do CUVI nas clases de educación física para realizar moito exercicio e 
coñecer como funciona unha instalación deportiva.  
Agradecemento á CCMM de Vincios que sempre nos axuda con esta actividade. 
Visita o blogue da área para ver os vídeos de todas as actividades que realizamos:  
http://educacionfisicavincios.blogspot.com/  

The Year 6 students baked the traditional Victoria Sponge Cake. We had a great time mixing 

all the ingredients and decorating the cakes, but what we enjoyed the most was eating them. 

They were delicious! 

Here is the recipe so you can also bake the cake. 

If you scan the QR code we will read the recipe for you. 

Este ano o centro estivo inmerso nun proceso de remodelación de espazos, 
concretamente a aula de informática .  

 
 
 
 
 
 
 
 
 

Con motivo da posta en marcha do proxecto da Consellería de Educación “Polos 
Creativos” e a selección do 
noso centro por parte do 
proxecto europeo “Learning 
form de extremes”  creamos un 
novo espazo educativo. As 
obras acontecidas ao longo dos 
meses e o equipamento 
recibido foi clave para crear un 
novo espazo onde os alumnos 
poden acudir para desenvolver 
as súas habilidades creativas, 
traballar en equipo e gozar espazo que da cabida a 
todo o alumnado 
 
Foron moitas as actividades realizadas dentro deste 
espazo creativo, dende robótica ata entrevistas, 
dende a confección de disfraces ata saborosas 
receitas de cociña...Se queredes ver todo o que 
facemos só tes que visitar a nosa páxina e estarás ao 
día das novidades. 

XXVIII CERTAME LITERARIO E DE ILUSTRACIÓN“A XOANIÑA” 2023 

   Un  ano máis celebramos o concurso literario “ A Xoaniña”, onde Infantil participa coa 
creación dun conto viaxeiro e Primaria cunha narración ou poesía froito da súa colleita. A 
seguir poderemos gozar cos traballos seleccionados neste certame.  
 Moitas grazas a tod@s @s participantes e noraboa aos agasallad@s. 

XXVIII CERTAME LITERARIO E DE ILUSTRACIÓN“A XOANIÑA” 2023 

VIVIR NUN CASTELO  
 

 Había unha vez un mago. 
Un día atopouse cun dragón nun castelo. 
De súpeto se fixeron amigos. 
Ao final o dragón e o mago viviron no 
castelo.                                       

              Xa chega a natureza 
 
 
A primavera chegou 
xa esperta a natureza,  
bailan bolboretas 
que parecen 
marionetas. 
 
As abellas da primavera 
collen flores na pradeira, 
as xoaniñas tan riquiñas 
veñen ás miñas manciñas. 
 
Que bonitiñas son as flores 
de tantas cores, 
gústanme os pensamentos 
cando fai vento. 
 
Hoxe hai sol 
que me alegra o corazón, 
fai moito calor e 
o xardín está cheo de cor. 
                   

Naia Feriría  Gómez, Félix Díaz Gutiérrez, 

Tiago Troncoso Laso e Naira Sestelo Alonso.     

1º Primaria 

LION E A SÚA AMIGA 
 

Érase unha vez un dragón que se 
chamaba Lion. Encantáballe xogar coa 
pelota. 
Un día Lion saíu a voar e atopouse cunha 
moza. Fixéronse amigos e xuntos voaron 
polo ceo. Deron unha volta polas nubes. 
Logo chegaron ás súas casas e ao final 
déronse conta de que eran veciños e 
foron amigos para sempre. 

                   

 
Sara Domínguez Durán 

2º Primaria 

Lidia Rial Rodríguez 

3º Primaria 

É primavera 
 
Na beira do río 
xa é primavera, 
nótase no tempo 
nas augas e na terra. 
 
Flores por onde sexa 
nas árbores e nos pés, 
vermellas, azuis, verdes, 
laranxas e de moitas cores. 
 
As bolboretas voan 
por esta zona, 
chegou a primavera 
nótase nos animais 
e tamén nas persoas. 

 

Xonxa Vidal Vicente  

   5º Primaria 

VIAXE A MÉXICO 
 
 Érase unha vez un neno chamado Moisés que vivía en Vincios. Moisés sempre quixo ir a 

México co seu pai  pero este sempre estaba de viaxe de negocios. O seu pai era un dos 

empresarios máis importantes do mundo e chamábase José. Era alto, non moi delgado pero tampouco gordo, 

amable, simpático, moi divertido, moi listo e extremadamente áxil e rápido.  

 Un día que o seu pai veu á casa tiña unha sorpresa para Moisés, ofrecéranlle unha viaxe con todo pagado 

para dúas persoas á México!!! 

 O neno alegrouse moitísimo xa que sempre quixera ir á México, sobre todo a Chichen Itza, aínda que tamén 

lle interesaban a  antiga cidade de Tulum e o Gran Cenote. Cando José llo dixo a Moisés, este volveuse louco e 

alegrouse unha morea xa que ía poder cumprir o seu soño de ver Chichen Itza con seu pai. Tres días despois, 

Moisés e o seu pai estaban indo nun avión camiño de México, nun voo a Cancún, para logo ir ao seu hotel en “A 

Riviera Maya”, nun voo que dura 21 horas e 23 minutos con dúas escalas. Cando chegaron a México, colleron un 

coche de aluguer e foron  ao seu hotel, Riu Yucatan, cerca de Tulum, pero como chegaron ao hotel ás nove e 

había unha festa, ao final deitáronse a unha da mañá e tiñan que espertar ás nove e media para facer a 

expedición a Chichen Itza, un templo maia construído entre o ano 800 e 1100 d.C. 

 Despois de dúas horas e nove minutos en coche, chegaron a Chichen Itza, onde esperaba o seu monitor da 

excursión o cal ía guialos polos arredores do templo onde había moitas ruínas e máis construcións. 

 Despois de ensinarlles os arredores foi ensinarlles Chichen Itza, pero cando entraron para ver o cenote, 

Moisés e o seu pai, caeron ao cenote e o guía foi chamar ás autoridades. Moisés e o seu pai estaban a ser 

tragados por un gran túnel de auga. Cando deixaron de caer, déronse conta de que estaban nunha sala secreta 

onde os maias escondían os seus tesouros máis prezados, pero en pouco tempo o pai deuse conta de que iso tiña 

que estar cheo de trampas para protexer os tesouros, e tamén de que tiña que ter saída. 

 Pouco a pouco, Moisés e o seu pai, ían esquivando todas as trampas ata que chegaron a unha porta cunha 

especie de símbolos maias e estiveron horas intentando abrila. Despois de tres horas conseguiron abrir a porta e a 

combinación era con simboloxía maia. Saíron e todo acabou ben. 

 Cando saíron só faltaban 2 horas para o seu voo, así que foron correndo ao hotel, recolleron todo e foron a 

súa casa. 

  

 

XXVIII CERTAME LITERARIO E DE ILUSTRACIÓN “ A XOANIÑA”  2023 

A XOANIÑA QUE NON SABÍA VOAR 

 
 Había unha vez unha xoaniña chamada Lulú. Tiña un ano pero non sabía voar. 
A súa nai e o seu pai querían axudala para que aprendera. 

Lulú non confiaba en poder voar pero á súa irmá ocurriúselle unha idea: podían poñela a 
saltar! 

Puxeron unha cama elástica fóra da súa vivenda e a meniña subiu e puido aprender a 

voar. Hai que ser positiva! 
 Olalla Gonzállez Pérez 

4º Primaria 

Asier Rodríguez Rois 
6º Primaria 

XXVIII CERTAME LITERARIO E DE ILUSTRACIÓN “ A XOANIÑA”  2023 

 O DRAGÓN DE OURO 
 

  
 Unha vez, nunha cidade poboada, vivían dous adolescentes, un neno e unha 
nena. O neno chamábase Luca e era encantador, amable, alto, con cara fina e con 
pencas, os seus ollos eran marróns, o seu nariz achatado, co pelo curto de cor 
marrón e con flocos. A nena chamábase Jesica e era graciosa, divertida e atrevida. 

Era de estatura media con cabelo longo, ondulado e de cor marrón con mechas rubias, ollos verdes, nariz respingón e 
beizos carnosos. 
 
 Un día Jesica decidiu chamar por teléfono ao seu amigo para quedar a xogar no parque pola tarde. Cando chegaron 
ao parque decidiron dar un paseo e falar do que lles pasara durante esas horas nas que non estiveron xuntos. De súpeto, 
viron ao lonxe un vulto rosa enterrado na terra, foron camiñando hacia el, era a cousa máis rara que viran na súa vida: 
unha cousa entre unha pelota de rugby e unha de fútbol. Como non sabían que facer con iso, decidiron xogar ao fútbol con 
el. Mentres xogaban comezaron a pasarlle cousas raras á “pelota”, primeiro empezouse a agretar, despois a brilar e por 
último a botar fume. Luca deulle unha patada á “pelota” e saíu voando ao campo do lado, cando foron buscala descubriron 
que era un ovo, e fora o que fora o que estaba alí dentro xa non estaba. 
 

-Temos que investigar que é o que saíu de dentro. -Dixo Jesica. 
-Pero por onde empezamos? Non sabemos a onde se dirixe! -Dixo Luca. 
Jesica virouse cara atrás e viu unha pegadas que parecían dun can, cheas de barro.  
-Ao mellor esas pegadas son dun can extraterrestre! -Dixo Jesica. –Pois imos buscalo. –Dixo Luca. 
Seguiron as pegadas ata chegar a un supermercado. Cando entraron atoparon un dragón dourado de medio metro 
comendo todos os xeados que había no supermercado. Jesica colleu unha maleta e meteu o dragón alí dentro. Non 
podemos deixar que esnaquice todo. –Dixo Jesica. Certo, temos que buscarlle un refuxio ata que encontremos unha 
solución. –Dixo Luca. Levaron ao dragón ao garaxe de Jesica e fixéronlle unha cabana con mantas, auga e comida. O 
dragón era moi curioso, tiña a cara grande e redonda con ollos azuis, fociño alongado co nariz rosado e os dentes afiados. 
O seu corpo estaba cuberto de escamas, era gordiño con patas curtas. 
 
-É moi mono. -Dixo Jesica. Xa, pero cando medre non será tan mono. -Dixo Luca. 
Logo de facerlle a cama ao dragón, Jesica e Luca foron por comida, decidiron ir á cociña xa que lles prohibiran entrar no 
súper. Que come un dragón? -Dixo Jesica. No supermercado intentou comer todos os xeados que había. –Dixo Luca.  
Colleron todos os xeados do conxelador e fixeron un montón para o día seguinte. 
Decidiron quedar a durmir na casa de Jesica. Ao día seguinte, despois de almorzar, foron alimentar ao pequeno dragón 
pero cando chegaron xa non estaba. De súpeto escoitaron un berro da veciña da planta de arriba, Luca e Jesica miráronse 
e botaron a correr escaleiras arriba. A porta estaba aberta e a veciña no chan. O dragón comera os xeados da veciña. Luca 
colleu o dragón no colo e levouno de volta ao garaxe.  
-Temos que pescudar de onde viña ese ovo e levalo de volta. Non pode seguir así. –Dixo Jesica. 
-Certo, cando medre, vai ter que alimentarse máis e seguramente a veciña vai chamar á policía e aos cazadores. –Dixo 
Luca. 
Decidiron ir ao monte con xeados de reposto e os portátiles para investigar como levar de novo o dragón ao seu planeta. 
Cando chegaron atoparon unha cova á sombra e decidiron ir descansar. Jesica atopou información de lendas e Luca atopou 
información dos diferentes tipos de dragóns pero non atoparon nada da súa cor en especial ou de onde viña. Abriron a 
mochila dos xeados e puxéronse a comer algo. De súpeto, escoitaron unha multitude ao lonxe e Jesica decidiu ir ver 
mentres Luca vixiaba ao dragón de ouro. A multitude achegábase cada vez máis e Jesica logrou ver quen era. Eran 
cazadores acompañados de científicos e policías. Jesica foi correndo todo o rápido que puido para avisar a Luca que se 
agochara no interior da cova. 
 
-Luca, agóchate que veñen os cazadores!  
Metéronse todos no interior da cova e caeron nun burato que parecía infinito. Chegaron a un planeta moi colorido, cheo de 
plantas e flores que nunca viran na terra. O dragón púxose moi contento e comezou a saltar de felicidade. De súpeto 
chegou unha parella de dragóns e o pequeno dragón foi darlle un abrazo. Luca preguntoulle se eran seus pais e o dragón 
asentiu coa cabeza.  
 
Jesica e Luca despedíronse do dragón e volveron ao seu planeta meténdose de novo no burato. Cando chegaron os 
cazadores e compañía eles xa non estaban e ninguén máis  preguntou polo dragón. Nin Luca nin Jesica ían dicir o que 
pasara. 

DANIELA FIGUEROA PIÑEIRO 
6º Primaria 

Este ano si!!! Por fin  puidemos compartir momentos ben xuntiños!! Un deles, foi o noso 

reencontro con Librincios despois das vacacións de verán. Este curso, o tema anual escollido 

pola  nosa mascota, foi “O MEU LUGAR NO MUNDO”. Un día, ao chegar a clase atopamos 

unhas misteriosas cartas que contiñan a foto dun lugar descoñecido… e tamén había un 

vagón de tren! Resulta que tiñamos que averiguar que lugar estraño era aquel e decorar o 

vagón. Librincios citábanos uns días despois na súa casa, a Biblioteca, para contarlle os  

resultados das nosas pescudas…e a que non sabedes quen estaba alí tamén?? Todo o 

cole!! Resulta que todos recibiran unha carta como a nosa! Así que xuntos comezamos unha 

marabillosa viaxe que xa remata! Que ben o pasamos  nesta viaxe que comezou alá polo 

mes de setembro!! 

Durante este curso, tamén compartimos momentiños máxicos entre padriños, madriñas e 

os/as súas afilladas: fermosísimos contos cheos de historias e aventuras para agasallar aos 

afillados e afilladas; actividades propostas dende os distintos equipos do cole… E moitísimos   

máis que quedarán sempre no noso recordo!. 

Como mostra deixámoste estas fotos… Os profes interpretando o conto “Felipe tiene gripe” 

de Gracia Iglesias Lodares, para os seus afillados de 2º; e, os nenos e nenas de 5º cos seus, 

axudándolles cun florido traballo de Rosalía de Castro. 

O boletín de Librincios 
E Q U I P O  D E  B I B L I O T E C A  C U R S O  2 0 2 2 - 2 0 2 3  



O 21 de Marzo festexamos o Día Mundial da Poesía. Pero un día quedábanos moi 

escaso!! Así que tivemos toda unha semana para gozar da poesía, da emoción que esperta 

nos nosos corazóns e das xuntanzas entre padriños, madriñas e afillados/as. Este ano, 

Librincios convidounos a celebrar estes poéticos días con el, no seu niño que é a nosa 

superbiblioteca, así que alí que nos fomos, a pasar ratiños moi fermosos entre poemas e 

amigos. Pero fixo tan bo tempo, que tamén compartimos momentos nos xardíns do noso 

patio. Ademais, como este cole está cheíño de artistas, padriños e madriñas crearon os seus  

propios poemas para agasallar aos seus afillados e afilladas. 

 

Coa chegada da primavera, chegou tamén o Día Internacional do Libro e, 

ao igual que fixemos co Día da Poesía, o festexamos durante máis dunha 

semana. Padriños e afillados compartimos xuntanzas e un montón de 

historias agochadas nos libros. Ademais, organizamos un obradoiro de elaboración de 

camelias, a flor galega máis internacional!... se en Cataluña agasallan as súas famosas 

rosas, nós o facemos con camelias. Que ben o pasamos!!!. Paréceche pouco?? Pois tamén 

sacamos as “Lecturas ao Sol”, un carriño moi xeitoso, cunha manchea de libros e contos 

para poder gozar de boas lecturas e un chisquiño de tranquilidade nos recreos. Agora só 

queda soñar cun libro nas nosas mans e a mente ben aberta!! 

